
〈孝廟春宮講讀官日講官屡承顧問陳善納約啓沃良多乙未戊戌較藝禮闈取大學〉

　〈士王鏊梁儲等時稱得人使朝鮮不持一物朝鮮想慕風度為釆紀行詩賦編為皇華集傳播中外卒賜〉

　〈塟祭追贈太子少保謚文僖著有圭峯文集李西涯東陽稱其詩文清峭簡潔脫去塵俗不為詰屈恠誕〉

　〈語世以為名言〉胡克和〈節之成化甲午領鄕薦知福建松溪自㓜失學年甫二十六被辱于俗吏〉

　〈始發憤業鞏子精力兼人恒逹旦不𥧌立志不苟見人或不義輙蹙額攻之論事侃侃執䘮不御酒肉嘗〉

　〈㳺羅一峯門獨稱其孝行紀至蒞官無何奸宄歛迹民用稱便卒于官邑人胡易志其墓〉丁積〈彦誠〉

　〈挺立不群成化丁酉領鄕薦戊戌登曾彦榜進士知廣東新會素號難治俗尚侈僣至則著爲禮式毎舜〉

　〈擇老成者主之月朔優其能者嚴𥩈盗賭愽珥筆之禁旣寘于法復榜其門俟其悔悟而后巳公是公非〉

　〈苟罹罪惡𨿽素親愛若權勢亦不少貸先是里甲歳輸均乎錢復出當月錢橫征虐民一一罷之嘗辯𡨚〉

　〈獄忤當道繫獄且危百姓懼欲計釋之則曰但求無媿於心耳禍福有命爾等慎勿妄動以貽我羞性素〉

